
--------------------------- 2012 թվականի N --------Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆՎԱՐԻ 22-Ի N 130-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Համաձայն Հայաստանի Հանրապետության Ջրային օրենսգրքի 73-րդ հոդվածի և «Իրավական ակտերի մասին» ՀՀ օրենքի 70-րդ հոդվածի 1-ին մասի՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2004 թվականի հունվարի 22-ի «Խմելու ջրի մատակարարման և ջրահեռացման կանոն​ները, ջրամատակարարման  և ջրահեռացման պայմանագրերի օրինակելի ձևերը, ջրամատակարարման և ջրահեռացման համակարգերին միացման տեխնիկական պայմանների սահմանման կարգը հաստատելու և Հայաստանի Հանրապետության կառավարության 1999 թվականի մարտի 13-ի N 149 որոշումն ուժը կորցրած ճանաչելու մասին» N 130-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները`

1) Որոշման 1-ին կետը լրացնել հետևյալ բովանդակությամբ նոր` «ե» ենթակետով.

«ե) ֆիզիկական կամ իրավաբանական անձի (ինչպես նաև անհատ ձեռնարկատիրոջ) կողմից ջրամատակարարման և ջրահեռացման համակարգերին միացման կամ կատարված միացումների փոփոխության համար տեխնիկական պայմաններ տրամադրելու վերաբերյալ դիմումի օրինակելի ձևը՝ համաձայն N5 հավելվածի:»:
2) Որոշման N1 հավելվածի 2-րդ գլուխը լրացնել հետևյալ բովանդակությամբ նոր 23-րդ կետով.

«23. Ջրամատակարարին անհատույց օգտագործման հանձնված ջրագծերի շահագործումն ու սպասարկումն իրականացվում է ջրամատակարարի կողմից:»:
3) Որոշման N1 հավելվածի 5-րդ գլխի 44-րդ կետը լրացնել հետևյալ բովանդակությամբ նոր` «ժթ» ենթակետով. 
«ժթ) ֆիզիկական կամ իրավաբանական անձի (ինչպես նաև անհատ ձեռնարկատիրոջ) կողմից ջրամատակարարման և ջրահեռացման համակարգերին միացման վերաբերյալ տեղակատվություն ստանալուց հետո 5-օրյա ժամկետում ընդունել կատարված աշխատանքները, իսկ տեխնիկական պայմանների խախտումներով կատարված միացումների հայտնաբերման դեպքում դադարեցնել ջրամատակարարումը՝ մինչև հայտնաբերված խախտումների վերացումը:»:

4) Ուժը կորցրած ճանաչել Որոշման N4 հավելվածի 2-րդ գլխի 4-րդ կետի «բ» ենթակետը:

5) Որոշման N4 հավելվածի 2-րդ գլխի 4-րդ կետը լրացնել հետևյալ բովանդակությամբ նոր` «գ», «դ» և «ե» ենթակետերով.

«գ) անձը հաստատող փաստաթղթի պատճենը (կազմակերպությունների դեպքում տնօրենի, լիազորված անձանց դեպքում՝ լիազորված անձի),

  դ) պետական ռեգիստրի գրանցման վկայականի և ՀՎՀՀ պատճենները (միայն կազմակերպությունների, ինչպես նաև անհատ ձեռնարկատերերի դեպքում),
  ե) տարածքի (շենքի, շինության) նկատմամբ իրավունքները հավաստող փաստաթղթերը»:

6) Որոշման N4 հավելվածի 2-րդ գլուխը լրացնել հետևյալ բովանդակությամբ նոր` 4.1 կետով.
«4.1. Դիմողի հայեցողությամբ դիմումը կարող է ներկայացվել էլեկտրոնային համակարգի  միջոցով՝ կցելով փաստաթղթերի տեսաներածված օրինակները:»:

 7) Որոշման N1 հավելվածով հաստատված Ձև 4-ից, Ձև 4.1-ից, Ձև 5-ից, Ձև 6-ից, N2 հավելվածից, N3 հավելվածից հանել «Կ.Տ.» տառերը:
8) Որոշումը լրացնել նոր N 5 հավելվածով` համաձայն հավելվածի:

2. Սույն Որոշումն ուժի մեջ մտնելուց հետո մեկ ամսվա ընթացքում ջրամատակարար կազմակերպությունները ապահովում են ջրամատակարարման և ջրահեռացման համակարգերին միացման դիմումն  էլեկտրոնային համակարգի միջոցով ներկայացնելու հնարավորություն:
3. Սույն Որոշումն ուժի մեջ մտնելուց հետո մեկ ամսվա ընթացքում Հայաստանի Հանրապետության տարածքային կառավարման նախարարության ջրային տնտեսության պետական կոմիտեն և ջրամատակարար կազմակերպությունները իրենց վեբ-կայքերում տեղադրում են ջրամատակարարման և ջրահեռացման համակարգերին միացումներ կատարելու գործընթացների նկարագրությունը, ժամկետները, տեխնիկական պայմաններ ստանալու համար ներկայացվող փաստաթղթերի ցանկը, խմելու ջրի մատակարարման և ջրահեռացման ծառայությունների մատուցման պայմանագրերի օրինակելի ձևերը:

 4. Սույն Որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հավելված 
ՀՀ կառավարության 2012 թվականի
________-ի ___-ի N____-Ն որոշման
«Հավելված N5
ՀՀ կառավարության 2004 թվականի
հունվարի 22-ի N 130-Ն որոշման
_________________________________________ -ի
                                                                                                          (ջրամատակարար կազմակերպության անվանումը)     

տնօրեն ___________________________________-ին
Դ Ի Մ ՈՒ Մ
Ջրամատակարարման և ջրահեռացման համակարգերին միացումներ 

կատարելու կամ կատարված միացումների փոփոխության համար տեխնիկական պայմաններ տրամադրելու վերաբերյալ
Խնդում եմ տրամադրել տեխնիկական պայմաններ
 ֆիզիկական անձ
 ________________________________________________________________________________________

(դիմողի անունը, հայրանունը, ազգանունը)
_________________________________________________________________________________________

(բնակության վայրը)
 Իրավաբանական անձ/անհատ ձեռնարկատեր
________________________________________________________________________________________

(դիմողի անունը, հայրանունը, ազգանունը)

________________________________________________________________________________________

(իրավաբանական անձի (կազմակերպության)/ անհատ ձեռնարկատիրոջ անվանումը, անունը, հայրանունը, ազգանունը)

________________________________________________________________________________________

(գտնվելու վայրը)
 ջրամատակարարման համակարգին (ջրագիծ) միացման համար
 ջրամատակարարման համակարգին (ջրագիծ) միացման փոփոխության համար
 ջրահեռացման համակարգին (կոյուղագիծ) միացման համար 

 ջրահեռացման համակարգին (կոյուղագիծ) միացման փոփոխության համար 

Միացման հասցեն __________________________________________________________________

Միացվող (միացված) օբյեկտի տեխնիկական բնութագիրը  __________________________________

________________________________________________________________________________________________________________________________________________________________________________
____________________________________________________________________________________________
Իրավաբանական անձանց/անհատ ձեռնարկատերերի համար՝
Պահանջվող ջրաքանակը _____________________________________________________________________

Պահանջվող ճնշումը _________________________________________________________________________

Կեղտաջրերի քանակը ________________________________________________________________________

Կեղտաջրերի բաղադրությունը (արտադրական կեղտաջրերի համար) _____________________________

Գործունեության տեսակը  ____________________________________________________________________

Սույն դիմումին կցվում են՝ 

Ֆիզիկական անձանց համար
 անձը հաստատող փաստաթղթի պատճենը
      (լիազորված անձի դեպքում՝ լիազորված անձի)

 տարածքի (շենքի, շինության) նկատմամբ իրավունքները հաստատող փաստաթղթի պատճենը
 օբյեկտի սխեմատիկ հատակագիծը
Իրավաբանական անձանց/անհատ ձեռնարկատիրոջ համար
 տնօրենի անձը հաստատող փաստաթղթի պատճենը
      (լիազորված անձի դեպքում՝ լիազորված անձի)

 տարածքի (շենքի, շինության) նկատմամբ իրավունքները հաստատող փաստաթղթի պատճենը
 օբյեկտի սխեմատիկ հատակագիծը 

 պետռեգիստրի վկայականի պատճենը
 Հարկ վճարողի հաշվառման համարի պատճենը:

Դիմող     ___________________________________                        _________________________________

                                    (ստորագրությունը)                                                                                 (անունը, ազգանունը)
	
	

	
	


_____ ________________ 20   թ. »

[image: image1.emf]ՀԻՄՆԱՎՈՐՈՒՄ     «Հ այաստանի   Հ անրապետության կառավարության  2004   թվականի   հունվարի  22 - ի   N  130 - Ն   որոշ ման մեջ փոփոխություններ  և լրացումներ  կատարելու մասին»  Հ այաստանի   Հ անրապետության կառավարության   որոշման   ընդունման       Անհրաժեշտությունը .   ՀՀ տնտեսական ոլորտը կարգավորո ղ իրավական ակտերի բարեփոխումների  խորհրդի կողմից  (այսուհետ՝ Խորհուրդ) հանձնարարվել է ՀՀ կառավարության  աշխատակազմի «Օրենսդրության կարգավորման ազգային կենտրոն»  պե տական  հիմնարկին 2012թ. ընթացքում ուսումնասիրել  հանրային ծառայությունների  ոլորտում խմելու ջրի մատ ակարարման և ջրահեռացման   կարգավորումները և  ներկայացնել  համապատասխան ոլորտը կարգավորող իրավական ակտերի  կրճատման, պարզեցման  առաջարկություններ :    Կարգավորման   հարաբերությունների   ներկա   վիճակը   և   առկա   խնդիրները.   Ու սումնասիրվել է   ջրամատակարարման և ջրահեռացման համակա րգերին  միացումներ կատարելու կամ կատարված միացումների փոփոխության  ընթացակարգերը կարգավորող իրավական դաշտը: Բիզնես գործընթացները  կարգավորվում են մասնակիորեն` հետևյալ իրավական ակտերով՝      ՀՀ կառավարության  2004թ.   հունվարի 22 - ի   «Խմելու ջրի մատակարման և  ջրահեռացման   կանոնները, ջր ամատակարարման և ջրահեռացման  պայ մանագրերի օրինակելի ձևերը,  ջրամատակարարման և ջրահեռացման  համակարգերին միացման տեխնիկական պայմանների սահմանման կարգը  հաստատելու և ՀՀ կառավարության 1999 թվականի մարտի 13 - ի N 149 որոշումն  ուժը կորցրած ճանաչելու մա սին»   N 130 - Ն որոշումը ,      ՀՀ կառավարության 2002թ.   օգոստոսի 29 - ի   «Ճարտարապետա - հատակագծային առաջադրանք տալու կարգը հաստատելու մասին»   N 1473 - Ն  որոշումը :  



_1414234745.doc
ՀԻՄՆԱՎՈՐՈՒՄ


«Հայաստանի  Հանրապետության կառավարության 2004 թվականի հունվարի 22-ի  N 130-Ն որոշման մեջ փոփոխություններ և լրացումներ կատարելու մասին» Հայաստանի  Հանրապետության կառավարության որոշման ընդունման

Անհրաժեշտությունը.

ՀՀ տնտեսական ոլորտը կարգավորող իրավական ակտերի բարեփոխումների խորհրդի կողմից  (այսուհետ՝ Խորհուրդ) հանձնարարվել է ՀՀ կառավարության աշխատակազմի «Օրենսդրության կարգավորման ազգային կենտրոն» պետական հիմնարկին 2012թ. ընթացքում ուսումնասիրել հանրային ծառայությունների ոլորտում խմելու ջրի մատակարարման և ջրահեռացման կարգավորումները և ներկայացնել համապատասխան ոլորտը կարգավորող իրավական ակտերի կրճատման, պարզեցման առաջարկություններ: 

Կարգավորման հարաբերությունների ներկա վիճակը և առկա խնդիրները.

Ուսումնասիրվել է ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության ընթացակարգերը կարգավորող իրավական դաշտը: Բիզնես գործընթացները կարգավորվում են մասնակիորեն` հետևյալ իրավական ակտերով՝


· ՀՀ կառավարության 2004թ. հունվարի 22-ի «Խմելու ջրի մատակարման և ջրահեռացման կանոնները, ջրամատակարարման և ջրահեռացման պայմանագրերի օրինակելի ձևերը,  ջրամատակարարման և ջրահեռացման համակարգերին միացման տեխնիկական պայմանների սահմանման կարգը հաստատելու և ՀՀ կառավարության 1999 թվականի մարտի 13-ի N 149 որոշումն ուժը կորցրած ճանաչելու մասին» N 130-Ն որոշումը,


· ՀՀ կառավարության 2002թ. օգոստոսի 29-ի «Ճարտարապետա​հատակագծային առաջադրանք տալու կարգը հաստատելու մասին» N 1473-Ն որոշումը:


Հայաստանի Հանրապետությունում խմելու ջրի մատակարարման, ջրահեռացման և կեղտաջրերի մաքրման ծառայություններ մատուցում են 5 կազմակերպություններ՝


· «Երևան Ջուր» ՓԲԸ 


· «Հայջրմուղկոյուղի» ՓԲԸ 


· «Նոր Ակունք» ՓԲԸ 


· «Շիրակ-ջրմուղկոյուղի» ՓԲԸ 


· «Լոռի-ջրմուղկոյուղի» ՓԲԸ 

ՀՀ կառավարության 22.01.2004թ. N 130-Ն որոշմամբ գործընթացը կարգավորված է մասնակիորեն՝ սահմանված է կազմակերպությանը (ինչպես նաև անհատ ձեռնարկատիրոջը) կամ ֆիզիկական անձին, իսկ ճարտարապետահատակագծային առաջադրանք ձևավորելու փուլում` առաջադրանք տվող իրավասու մարմնին Ջրամատակարարի շահագործմանը հանձնված ջրամատակարարման ու ջրահեռացման համակարգերից ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության նպատակով Ջրամատակարարի կողմից տեխնիկական պայմանների տրամադրման կարգը: 


Նոր կառուցվող օբյեկտների համար ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության տեխնիկական պայմանները տրվում են ճարտարապետահատակագծային առաջադրանքի հետ միասին: Ֆիզիկական և իրավաբանական անձանց համար առաջադրանքի և տեխնիկական պայմանների տրամադրման գործընթացը անվճար է և տևում է առավելագույնը 20 օր: Ճարտարապետահատակագծային առաջադրանք տվող իրավասու մարմինը (համայնքի ղեկավարը) տեխնիկական պայմանները ստանալու համար դիմում է ներկայացնում Ջրամատակարարին: Ջրամատակարարի  կողմից տեխնիկական պայմանների տրամադրման գործընթացը տևում է առավելագույնը 15 օր: 


Կառուցված օբյեկտների ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության դեպքում ֆիզիկական կամ իրավաբանական անձը դիմում է Ջրամատակարարին տեխնիկական պայմանների տրամադրման համար: Ջրամատակարարի կողմից տեխնիկական պայմանների տրամադրման գործընթացը անվճար է և տևում է առավելագույնը 15 օր: 


N 130-Ն որոշման N 4 հավելվածի 4-րդ կետով սահմանված է դիմումին կից ներկայացվելիք փաստաթղթերի ցանկը, որոնք են՝ 


· կառուցվող (կառուցված) օբյեկտի հաստատված սխեմատիկ հատակագիծը,


· միացվող (միացված) օբյեկտի տեխնիկական բնութագիրը:


Սակայն Ջրամատակարարները որոշմամբ սահմանված փաստաթղթերի հետ մեկտեղ պահանջում են նաև այլ փաստաթղթեր՝ մասնավորապես, ֆիզիկական անձանց համար՝ անձը հաստատող փաստաթղթի պատճենը, տեղեկանք բնակավայրից (ըստ անհրաժեշտության), իրավաբանական անձանց համար՝ պետռեգիստրի վկայականի պատճենը, ՀՎՀՀ-ն: Գործնականում Ջրամատակարարների կողմից չի պահանջվում միացվող (միացված) օբյեկտի տեխնիկական բնութագիրը՝ որպես առանձին փաստաթուղթ:

ՀՀ կառավարության 22.01.2004թ. N 130-Ն որոշմամբ սահմանված է, որ բաժանորդի կողմից ջրաչափի տեղադրման մասին տեղեկություն ստանալուց հետո Ջրամատակարարի կողմից  ջրաչափը ընդունվում և կապարակնքվում է 5-օրյա ժամկետում:  

Սահմանված չէ ֆիզիկական կամ իրավաբանական անձի կողմից (իր միջոցների հաշվին) ջրամատակարարման և ջրահեռացման համակարգերին միացումների աշխատանքները իրականացնելուց հետո Ջրամատակարարի կողմից աշխատանքների ընդունման ժամկետը: 


Ջրամատակարար ընկերությունների կայքերում բացակայում է ջրամատակարարման ու ջրահեռացման համակարգերից ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության գործընթացների նկարագրությունը, ժամկետները, տեխնիկական պայմաններ ստանալու համար ներկայացվող փաստաթղթերի ցանկը կամ տեղեկատվությունը տրված է թերի: 

Կարգավորման նպատակը և բնույթը.


Քաղաքացիներին մատուցվող ծառայությունների բարելավման և պարզեցման, գործարար միջավայրի բարելավման համատեքստում, ինչպես նաև հաշվի առնելով միջազգային լավագույն փորձը՝ առաջարկվում է իրականացնել տվյալ բնագավառում իրականացվող քաղաքականության որոշակի փոփոխութ​յուն.

· Ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության համար գրավոր դիմումի օրինակելի ձևի մշակում և տեղադրում Ջրամատակարարի կայքում՝ այն բեռնելու հնարավորությամբ, այնպես ինչպես մի շարք երկրներում, օրինակ՝ 

· Բուլղարիայում 

http://www.sofiyskavoda.bg/services/default.aspx 


· Էստոնիայում 

http://narvavesi.ee/342rus.html 


· Վրաստանում 


http://www.georgianwater.com/main.php?pg=pg&mn1=1&mn2=51 


· Գերմանիայում 


http://www.swm.de/privatkunden/kundenservice/netzanschluss/antraege.html

· Իռլանդիայում


http://www.dublincity.ie/pages/forms.aspx

· Լատվիայում

http://www.rw.lv/lv/pakalpojumi/ka-klut-par-klientu/ 

· Լիտվայում 


http://www.vv.lt/lt/namams/detail.php?ID=907 

· Ռուսաստանի Դաշնությունում 

http://www.kznvodokanal.ru/seti/podkl_fiz/

· Միացյալ Թագավորությունում 


http://www.cambridge-water.co.uk/developers/request-new-connection

· Ուկրաինայում  http://www.vodokanal.kiev.ua/index.php?option=com_content&view=article&id=141&Itemid=78

· Դիմումի հետ ֆիզիկական և իրավաբանական անձանց համար պահանջվող փաստաթղթերի սպառիչ ցանկի սահմանում և տեղադրում Ջրամատակարարի կայքում: Նմանօրինակ ցանկ նախատեսված է՝ 


· Բուլղարիայում


http://www.sofiyskavoda.bg/services/svc_ownership.aspx?k=91

· Էստոնիայում

http://narvavesi.ee/93rus.html

· Վրաստանում

http://water.gov.ge/eng/service/registration

· Լատվիայում 


http://www.rw.lv/lv/pakalpojumi/ka-klut-par-klientu/

· Լիտվայում http://www.vv.lt/lt/namams/detail.php?ID=908,http://www.vv.lt/lt/verslui/detail.php?ID=4211

· Ռուսաստանի Դաշնությունում 

http://www.kznvodokanal.ru/seti/dog_ur/

http://www.kznvodokanal.ru/seti/dog_fiz/

· Ուկրաինիայում http://www.vodokanal.kiev.ua/index.php?option=com_content&view=article&id=141&Itemid=78

· Ջրամատակարար ընկերության կողմից ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության համար դիմումը և ՀՀ կառավարության  N 130-Ն որոշմամբ սահմանված  անհրաժեշտ փաստաթղթերը դիմող անձի հայեցողությամբ առցանց՝ էլեկտրոնային եղանակով Ջրամատակարարին ներկայացնելու հնարավորության ընձեռում: Նմանօրինակ հնարավորություն ընձեռվում է Միացյալ Թագավորության ջրամատակարար ընկերություններից մի քանիսի կողմից (օրինակ՝ http://www.cambridge-water.co.uk/developers/request-new-connection):


· Կազմակերպությունների և բնակիչ-բաժանորդների համար խմելու ջրի մատակարարման և ջրահեռացման ծառայությունների մատուցման պայմանագրերի օրինակելի ձևերի (130-Ն որոշման N2 և N3 հավելվածներ) տեղադրում Ջրամատակարարների վեբ-կայքերում, ինչպես մի շարք երկրների ջրամատակարար կազմակերպությունների կայքերում. 

· Բուլղարիա 

http://www.sofiyskavoda.bg/services/default.aspx

· Լատվիա

http://www.rw.lv/lv/pakalpojumi/ka-noslegt-ligumu/

· Միացյալ Թագավորություն

http://www.scottishwater.co.uk/About-Us/Frameworks-Documents/Capital-Framework-Documents/Document-Library

· Տեխնիկական պայմանների համաձայն միացման աշխատանքների ավարտից հետո Ջրամատակարարի կողմից միացման աշխատանքների ընդունման ժամկետների սահմանում: 

· Խմելու ջրի մատակարարման, ջրահեռացման և կեղտաջրերի մաքրման ծառայություններ մատուցող ընկերությունների կողմից սպառողների գործունեությունը պարզեցնելու նպատակով ընկերությունների կայքերում Նոր բաժանորդների համար ենթաէջերի մշակում, որոնցում հստակ նկարագրված կլինեն ջրամատակարարման և ջրահեռացման համակարգերին միացումներ կատարելու կամ կատարված միացումների փոփոխության բիզնես գործընթացները: Այդպիսի ենթաէջեր առկա են ներքոնշյալ պետությունների ջրամատակարար ընկերությունների կայքերում.

· Բուլղարիա

http://www.sofiyskavoda.bg/docs.aspx?docs=3

· Էստոնիա

http://narvavesi.ee/laws_rus.html

https://www.eesti.ee/rus/temy/grazhdanin/eluase/eluasemega_kaasnevad_teenused/uhisveevark_ja_kanalisatsioon 

· Ֆրանսիա 


http://www.sedif.com/accueil_installation.aspx

· Վրաստան 

http://water.gov.ge/eng/service/technical-condition

· Գերմանիա 


http://www.swm.de/privatkunden/installateure/faq-inbetriebsetzung.html

· Իռլանդիա 


http://www.dublincity.ie/WaterWasteEnvironment/DrinkingWater/buildersanddevelopers/Pages/Applyingforanewwaterconnection.aspx

· Լատվիա


 http://www.rw.lv/lv/pakalpojumi/ka-noslegt-ligumu

· Ռուսաստանի Դաշնություն 

http://www.kznvodokanal.ru/seti/podkl_fiz/, http://www.kznvodokanal.ru/seti/podkl_ur/

· Միացյալ Թագավորություն 

http://www.anglianwater.co.uk/developers/application-forms/ http://www.scottishwater.co.uk/business/our-services/new-connections/getting-connected, http://www.cambridge-water.co.uk/developers/get-connected

http://www.cambridge-water.co.uk/developers/how-to-get-connected

· Ուկրաինա 


http://www.vodokanal.kiev.ua/index.php?option=com_content&view=article&id=141&Itemid=78 

Նախագծի մշակման գործընթացում ներգրավված ինստիտուտները և անձինք. 


Առաջարկները մշակվել են ՀՀ կառավարության աշխատակազմի «Օրենսդրության կարգավորման ազգային կենտրոն» պետական հիմնարկի կողմից և քննարկվել են ոլորտը վերահսկող գերատեսչությունների, ոլորտում գործունեություն ծավալող ընկերությունների ներկայացուցիչների հետ: Առաջարկների մշակման ընթացքում ուսումնասիրվել է միջազգային փորձը խմելու ջրի մատակարարման և ջրահեռացման ոլորտում:

Ակնկալվող արդյունքը.

Առաջարկի ընդունմամբ պայմանավորված ակնկալվող արդ​յունքը կլինի`


· հանրային իրազեկվածության բարձրացումը, 

· գործարար հարաբերությունների պարզեցումը և հստակեցումը,

· իրավաբանական և ֆիզիկական անձանց կողմից ծառայության ստացման համար ծախսված ժամանակի կրճատումը, 


· ծառայություն մատուցողի կողմից ոչ անհրաժեշտ փաստաթղթերի պահանջի բացառումը:  

Նախատեսվում է, որ ներկայացվող փաթեթով փոփոխությունների և լրացումների կենթարկվի  ՀՀ կառավարության մեկ որոշում: 

Տ Ե Ղ Ե Կ Ա Ն Ք


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆՎԱՐԻ 22-Ի N 130-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ


ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2004 թվականի հունվարի 22-ի N 130-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանա:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆՎԱՐԻ 22-Ի N 130-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության կառավարության 2004 թվականի հունվարի 22-ի N 130-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացումներ կամ նվազեցումներ չեն սպասվում:

